Hagg, 16 dhjetor 2022

Pérmbledhje e Aktgjykimit né ¢éshtjen gjyqgésore
Prokurori i Specializuar kundér Salih Mustafés (KSC-BC-2020-05)

TRUPI GJYKUES I do té shqiptojé sot Aktgjykimin né ¢éshtjen gjyqésore Prokurori i
Specializuar kundér Salih Mustafés. Trupin Gjykues e pérbéjné gjykatésit Roland Dekers,
Zhilber Biti, dhe Vladimir Mikula si gjykatés rezervé, dhe uné, Mapi Feld-Folia, si
kryegjykatése. Ky aktgjykim shqiptohet publikisht, né emér té popullit té Kosovés dhe

né praniné e z. Mustafa.

1. Ndonése do té lexoj pérmbledhjen e konstatimeve kryesore té Trupit Gjykues,
kjo pérmbledhje nuk éshté pjesé e Aktgjykimit, i cili éshté i vetmi version autoritativ i
vendimit dhe konstatimeve té Trupit Gjykues. Pérmbledhja, qé nuk éshté version
autoritativ, do té jeté e disponueshme né fagen e internetit t¢ Dhomave té

Specializuara.

2. Ky proces gjyqésor ka t€ béjé me veprimet e z. Mustafa né njé kompleks né Zllash

né Kosové, aférsisht midis 1 prillit 1999 dhe fundit té prillit 1999.

3.  Aktgjykimi i sotshém shénon njé moment té réndésishém pér Dhomat e
Specializuara. Ky éshté aktgjykimi i paré pér krime lufte i késaj Gjykate dhe éshté njé
hap mé tej pér vendosjen e drejtésisé dhe vénien para pérgjegjésisé pér shkelje té rénda
té sé drejtés humanitare dhe penale ndérkombétare, gé pretendohet se u kryen né

Kosové midis 1 janarit 1998 dhe 31 dhjetorit 2000.

4.  Para se té kalojé te konstatimet e veta né lidhje me akuzat e ngritura kundér z.

Mustafa, Trupi Gjykues déshiron té trajtojé disa aspekte té réndésishme.

5. Sé pari, duket se ndonjéheré ka konceptim té gabuar se kéto akuza u ngritén

kundér Ushtrisé Clirimtare té Kosovés apo gjithé popullit té Kosovés. Nuk ka asgjé



mé larg sé vértetés se kjo. Pérkundrazi, pikérisht populli i Kosovés pérmes Kuvendit,

zgjodhi té krijonte dhe t'i jepte kompetenca kétij institucioni.

6. Gjithashtu, pérgjegjésia penale para Dhomave té Specializuara éshté vetém
individuale. Ky parim mishérohet né kornizén ligjore t¢ Dhomave té Specializuara.
Ajo u jep juridiksion Dhomave té Specializuara vetém mbi persona fiziké. Né
pérputhje me kété, Dhomat e Specializuara pérballin me pérgjegjési penale persona,
vetém pér krime qé ata i kané kryer individualisht. Né kété ¢éshtje gjyqésore, akuzat
e paraqitura nga Prokurori i Specializuar kané té béjné vetém me pérgjegjésiné penale
individuale té z. Mustafa dhe pjesémarrjen e tij né krimet e luftés té€ ndalimit arbitrar,
trajtimit mizor, torturés dhe vrasjes sé paligjshme, té paraqgitura né aktakuzén e
Prokurorit té Specializuar. Né asnjé moment nuk u gjykua UCK-ja. Z. Mustafa dhe

veprimet e pretenduara té tij ishin ato qé u gjykuan.

7.  Sé dyti, viktimat qé pretendohet se pésuan dém si pasojé e veprimeve té z.
Mustafa, jané qytetaré té Kosovés dhe té pérkatésisé etnike shqiptare. Pérpjekjet e tyre

pér té kérkuar drejtésiné dhe té vértetén jané thelbi i kétij procesi.

8. Sé fundi, Trupi Gjykues ka dégjuar disa déshmi té dorés sé paré nga déshmitaré.
Disa nga ata jané gjithashtu edhe viktima pjesémarrése né kété proces gjyqésor. Kéta
déshmitaré déshmuan pér ngjarjet traumatike qé ata pérjetuan dhe ndikimin e

vazhdueshém psikologjik té kétyre ngjarjeve né jetén e tyre dhe té familjeve té tyre.

9.  Trupi Gjykues éshté i vetédijshém se duhet guxim i jashtézakonshém pér té
dhéné déshmi. Viktimat kété e béné né njé atmosferé té pérhapur té frikés dhe
frikésimit qé vazhdon né Kosové edhe sot e késaj dite. Gjaté té gjithé gjykimit, Trupi
Gjykues dégjoi déshmi nga njé numér déshmitarésh té cilét béné té ditur se ata qé
bashképunojné — ose qé besohet se bashképunojné — me Dhomat e Specializuara ose
Zyrén e Prokurorit té Specializuar, etiketohen né Kosové si “tradhtaré” apo
“bashképunétoré” dhe jané objekt i kércénimeve dhe frikésimit, qofté ata veté, ose
témijét e tyre. Viktimat qé u paragqitén si déshmitaré né kété ¢éshtje gjygésore tani

jetojné né friké té vazhdueshme se dicka do t'u ndodhé atyre ose familjeve té tyre. Ata



edhe sot e késaj dite ende nuk jané né gjendje té flasin lirshém pér ngjarjet traumatike

gé pérjetuan dhe démin gé pésuan.

10. Atmosfera e frikés dhe frikésimit — e drejtuar kundér déshmitaréve gé japin
déshmi né hetimet ose ndjekjet penale té krimeve qé pretendohet té jené kryer nga ish-
pjesétaré té UCK-sé — éshté njé prej arsyeve pér krijimin e késaj gjykate dhe vendosjen
e saj kétu né Hagé, e jo né Kosové. Kjo éshté gjithashtu arsyeja pse Gjykatési i
Procedurés Paraprake dhe Trupi Gjykues caktuan masa mbrojtése pér déshmitaré dhe
viktima pjesémarrése, pér t€ mbajtur té fshehté identitetin e tyre nga publiku.
Identitetet e viktimave iu béné té ditura z. Mustafa dhe avokatéve té tij pér té

garantuar té drejtén e tij pér gjykim té drejté.

11.  Sirrjedhojé e masave mbrojtése pér déshmitarét dhe viktimat pjesémarrése, disa
seanca gjyqésore ishin private — d.m.th., publiku nuk mund té dégjonte cfaré
diskutohej né sallén e gjyqit. Kjo garantoi mbrojtjen e efektshme té identiteteve té atyre
gé donin té déshmonin pér pérjetimet e tyre para Trupit Gjykues. Pér té njéjtén arsye,
Trupi Gjykues urdhéroi edhe vecimin e pérkohshém té z. Mustafa dhe disa kufizime
té komunikimeve té tij me jashté. Trupi Gjykues megjithaté u ka kushtuar gjithmoné
vémendje té drejtave e z. Mustafa dhe ¢do heré ka balancuar interesat e déshmitaréve

dhe viktimave nga njéra ané, dhe té drejtave t€ z. Mustafa nga ana tjetér.

12.  Tani uné do té filloj me njé pérmbledhje té aktgjykimit.

Né lidhje me té akuzuarin dhe akuzat

13. Z.Salih Mustafa — i akuzuari né kété ¢éshtje gjyqésore — éshté shtetas i Kosovés,

i lindur mé 1 janar 1972, né Prishtiné, né Kosoveé.

14. Sipas akuzave té paraqgitura nga Prokurori i Specializuar dhe té konfirmuara nga
Gjykatési i Procedurés Paraprake, gjaté gjithé kohés qé ka lidhje me Aktakuzén e
Konfirmuar, z. Mustafa ishte komandant i njésitit gueril BIA, njé njésit i Ushtrisé
Clirimtare té Kosovés. Sipas Aktakuzés sé Konfirmuar, BIA e kishte bazén né njé

kompleks né Zllash, né rajonin e Gollakut, né Kosové. Pretendohet se ky kompleks



pérdorej nga BIA si vendstrehim i sigurt dhe si gendér ndalimi dhe marrje né pyetje.
Prokurori i Specializuar pretendon se krimet e paraqgitura né aktakuzé u kryen né kété

kompleks. Uné do t'i referohem me “kompleksi i ndalimit né Zllash”.

15.  Prokurori i Specializuar ngriti kundér z. Mustafa katér akuza pér krime lufte né
bazé té nenit 14(1)(c) té Ligjit: ndalim arbitrar (Pika 1), trajtim mizor (Pika 2), torturé
(Pika 3) dhe vrasje e paligjshme (Pika 4). Prokuroria pretendoi se z. Mustafa éshté
personalisht pérgjegjés - sipas formave té ndryshme té pérgjegjésisé penale — né bazé
té nenit 16(1)(a) dhe (c) té Ligjit, pér ndalimin arbitrar, trajtimin mizor dhe torturimin
e sé paku gjashté personave né kompleksin e ndalimit né Zllash, aférsisht midis
1 prillit 1999 dhe 19 prillit 1999, dhe pér vrasjen e paligjshme té njé personi, aférsisht
midis 19 prillit 1999 dhe fundit té prillit 1999.

16. Z.Mustafa u vetédeklarua i pafajshém né lidhje me té gjitha akuzat.

Do té béj njé pérmbledhje té shkurtér té gjykimit

17.  Gjykimi filloi mé 15 shtator 2021 me deklaratat hyrése té Zyrés sé Prokurorit té
Specializuar dhe Mbrojtéses s€ Viktimave. Mbrojtja béri deklaratén hyrése mé 22 mars

2022.

18. Gjaté gjykimit, Trupi Gjykues dégjoi 28 déshmitaré - 13 té thirrur nga Prokurori
i Specializuar dhe 15 té thirrur nga Mbrojtja. Trupi Gjykues gjithashtu shqyrtoi

deklarata me shkrim, prova shkresore dhe aktekspertiza.

19. Pér mé tepér, teté viktima morén pjesé né proces dhe té gjithé ishin nén masa

mbrojtése.

20. Pas seancés sé deklaratave pérmbyllése, Kryegjykatésja mbylli gjykimin e
¢éshtjes mé 15 shtator 2022, dhe Trupi Gjykues filloi kuvendimet e periudhés prej 90

ditésh, né pérputhje me rregullén 159 (1) té Rregullores.



Vlerésimi i provave

21. Tani do té pérshkruaj se si Trupi Gjykues i vlerésoi provat e paraqitura né kété
¢éshtje nga Zyra e Prokurorit té Specializuar dhe Mbrojtja.

22. Para se té nxirrte konstatimet e veta faktike dhe ligjore, Trupi Gjykues kreu njé
vlerésim té pérgjithshém té besueshmérisé dhe mbéshtetshmérisé né déshmitarét e
Prokurorit té Specializuar dhe Mbrojtjes. Trupi Gjykues gjithashtu mori parasysh
ndikimin e atmosferés mbizotéruese té frikésimit t€ déshmitaréve mbi déshmité e

kétyre déshmitaréve.

23. Neé lidhje me déshmitarét e Prokurorit té Specializuar, Trupi Gjykues konstatoi
se déshmité e tyre né masé té madhe ishin té qarta, koherente dhe pérputhése.
Pérshkrimet qé béné ishin té gjalla, té hollésishme dhe té rréfyera me emocion. Kjo
tregon se viktimat i pérjetuan ngjarjet personalisht. Gjithashtu, déshmité e
déshmitaréve konfirmuan njéra-tjetrén dhe u konfirmuan edhe nga prova té tjera té
besueshme dhe té mbéshtetshme gé iu paraqitén Trupit Gjykues. Né térési, Trupi
Gjykues konstatoi se déshmité e déshmitaréve té thirrur nga Prokurori i Specializuar

ishin té besueshme dhe u mbéshtet né to, edhe pse né masé té ndryshme.

24. Né lidhje me déshmitarét e Mbrojtjes, Trupi Gjykues vecoi disa faktoré qé

ndikuan negativisht né besueshmériné e tyre. Ndér kéta faktoré pérfshiheshin:

e lidhjet e forta dhe té ngushta té déshmitaréve me z. Mustafa, qé buronin nga
raporti vartés-epror gjaté kohés kur ishin né njésitin BIA né 1999 dhe

marrédhéniet personale midis tyre (jané miq ose kané lidhje familjare);

e komunikimet e aférta té déshmitaréve me z. Mustafa para dhe pas intervistave

té tyre me Prokurorin e Specializuar;

e shprehjet e fugishme té mosbesimit ose anshmérisé né rrjetet sociale kundér
proceseve gjyqésore para Dhomave té Specializuara; dhe
e ngurrimiidisa déshmitaréve pér té dhéné informacion pér njésitin BIA dhe pér

té pranuar se kishin lidhje me ndonjé veprimtari té BIA-s.



25.  Gjithashtu, Trupi Gjykues mori parasysh gatishmériné e disa déshmitaréve té
caktuar t€ Mbrojtjes pér t'i pérshtatur déshmité e tyre me ato té déshmitaréve té tjeré
né favor té z. Mustafa. Déshmité e kétyre déshmitaréve rrjedhimisht u shqyrtuan me
kujdesin mé té madh. Gjithashtu, disa déshmitaré té Mbrojtjes nuk kishin njohuri té
duhura gé Trupi Gjykues té mund té mbéshtetej né ta. Né disa raste té tjera, déshmité
e tyre né thelb nuk lidheshin me akuzat dhe rrjedhimisht Trupi Gjykues nuk u

mbéshtet né to.

26. Sé fundi, Trupi Gjykues konstatoi se shumé déshmitaré e kishin té véshtiré té
mbanin mend datat e sakta ose kishin probleme me kujtesén. Disa nga kéta déshmitaré
u thirrén nga Mbrojtja pér té déshmuar lidhur me njé alibi t¢ mundshme. Trupi
Gjykues mori parasysh véshtirésité sistematike né mbajtjen mend té datave si faktor
me gjasé ndikues né mbéshtetshmériné né déshmité e déshmitaréve kur vlerésoi

alibiné e paragqitur nga Mbrojtja.

Roli i té akuzuarit

27. Tanido té parages njé pérmbledhje té shkurtér té konstatimeve té Trupit Gjykues

né lidhje me rolin e z. Mustafa né UCK né kohén qé mbulon Aktakuza e Konfirmuar.

28. Trupi Gjykues konstatoi se né maj 1998, z. Mustafa u emérua komandant i njésitit
té porsaformuar BIA. Njésiti BIA ishte pjesé e UCK-sé. Z. Mustafa e mbajti kété post
aférsisht deri nga mesi i gershorit 1999, kur njésiti BIA u shpérnda. Z. Mustafa njihej
me nofkén “Cali” dhe até gjithashtu e thérrisnin “Komandant Cali”. Sikurse deklaroi
edhe veté z. Mustafa dhe konfirmuar nga prova té shumta, ai ishte komandanti i
pérgjithshém dhe i vetém i BIA-s gjaté gjithé kohés sé ekzistencés sé BIA-s, duke
pérfshiré edhe né prill té vitit 1999, dhe gjithashtu ishte pérgjegjés pér grumbullimin
e té dhénave té zbulimit. I akuzuari kishte kompetencé pér emérime né njésitin BIA-s,

pér t'u dhéné urdhra vartésve té vet dhe pér t'i disiplinuar.

Alibia



29.  Para se té kaloj né konstatimet e Trupit Gjykues lidhur me krimet e paragqitura
né aktakuzé, do té béj njé pérmbledhje té konstatimeve qé kané té béjné me alibiné.
Mbrojtja parashtroi se z. Mustafa nuk mund t’i kishte kryer krimet e paraqgitura né
aktakuzé. Ajo pretendoi se gjaté periudhés qé pérkon me kéto akuza, z. Mustafa ishte
né vende té tjera, e jo né kompleksin e ndalimit né Zllash. Trupi Gjykues analizoi me
kujdes provat né térési dhe konstatoi se kéto prova nuk vértetonin dyshim té
arsyeshém né lidhje me praniné e z. Mustafa né vendin e krimit. Konkretisht, Trupi
Gjykues konstatoi se provat lidhur me alibiné jané pérgjithésisht té mjegullta ose
mospérputhése, sidomos kur krahasohen me provat pérputhése dhe té shumta qé
tregojné se z. Mustafa ishte i pranishém né vendin e krimit né periudhat pérkatése.
Pér mé tepér, prova té besueshme dhe konfirmuese, ndér té tjera edhe nga veté z.
Mustafa, treguan se ai ishte né gjendje té lévizte népér territorin pérreth Zllashit dhe

se né fakt e béri kété rregullisht gjaté prillit té 1999-és.

Krimet e paraqitura né aktakuzé

30. Tani po u kthehem konstatimeve té Trupit Gjykues lidhur me krimet e

paraqitura né Aktakuzén e Konfirmuar.

Do té filloj me Pikén 1 né lidhje me ndalimin arbitrar

31. Nga térésia e provave, Trupi Gjykues konstatoi se té paktén gjashté personave
iu hoq liria aférsisht midis 1 prillit 1999 dhe 19 prillit 1999 né kompleksin e ndalimit
né Zllash. Viktimat u arrestuan nga anétaré té BIA-s ose ushtaré té tjeré té UCK-sé né
vende té ndryshme pérreth Zllashit. Mé tej ata iu dorézuan anétaréve té BIA-s né
kompleksin e ndalimit né Zllash. Provat vértetojné qartésisht se kompleksi i ndalimit

né Zllash kontrollohej vetém nga BIA dhe komandanti i saj, z. Mustafa.

32. Trupi Gjykues konstatoi se, né asnjé cast gjaté mbajtjes né ndalim, viktimave nuk
iu dhané garanci procedurale bazé, té detyrueshme pér zbatim sipas sé drejtés

humanitare ndérkombétare, pér persona té ciléve u higet liria. Konkretisht, ata nuk u



informuan pér arsyet e hegjes sé lirisé; nuk u nxorén para njé gjykatési apo njé
autoriteti tjetér kompetent; dhe nuk iu dha mundésia té kundérshtonin ligjshmériné e

mbajtjes né ndalim.

33. Gjithashtu, provat vértetuan se z. Mustafa ishte i pranishém né kompleksin e
ndalimit né Zllash disa heré gjaté prillit 1999. Kétu pérfshihej momenti kur njé nga
viktimat iu dorézua anétaréve té BIA-s né kompleksin e ndalimit né Zllash, né fillim
té prillit 1999, si dhe heré té tjera gjaté dy javéve té para té prillit 1999. Trupi Gjykues
gjithashtu konstatoi se z. Mustafa i urdhéroi vartésit e tij té BIA-s, t'i kthenin té
ndaluarit né vendin ku mbaheshin, pasi ishin marré né pyetje. Rrjedhimisht, Trupi
Gjykues konstatoi se z. Mustafa géllimisht u hoqi liriné viktimave dhe e dinte se atyre

nuk iu dha asnjé garanci bazé gjaté gjithé periudhés sé ndalimit té tyre.

34. Rrjedhimisht, Trupi Gjykues konstatoi se Prokurori i Specializuar ka vértetuar
jashté dyshimit té arsyeshém se u krye krimi i luftés i ndalimit arbitrar i Pikés 1 kundér
té paktén gjashté personave né kompleksin e ndalimit né Zllash, aférsisht midis 1

prillit 1999 dhe 19 prillit 1999.

Tani do té kaloj né Pikat 2 dhe 3 qé jané trajtimi mizor dhe tortura

35. Trupi Gjykues konstatoi se té ndaluarit e kompleksit t€ ndalimit né Zllash u
mbajtén né kushte ¢njerézore dhe poshtéruese té ndalimit. Ata u mbajtén né ahure té
bagétive, né kushte té mjerueshme, né mes té bajgave té bagétive. Ata nuk kishin
shtretér dhe ishin té detyruar té flinin né toké, né pellgje uji, mbi kashté, ose —né rastin
mé té miré — né grazhdin e ushqgimit té kafshéve. Né ahur ishte gjithnjé terr. Té
ndaluarit nuk kishin ushqgim té mjaftueshém. Déshmitarét déshmuan se kalonin dy a
tri dité pa ngréné. “Harrojsha kur po hamé”, tha njéri nga déshmitarét. Té ndaluarit
gjithashtu nuk kishin ujé té mjaftueshém e kur kérkuan ujé, ushtarét e BIA-s urinuan
mbi ta duke u théné: “Qe uji”. Ata lejoheshin té shkonin né nevojtore shumé rrallé dhe

detyroheshin t'i kryenin nevojat personale né ahur, né njé kové, né prani té njéri-tjetrit.



Trupi Gjykues gjithashtu konstatoi se té ndaluarve iu refuzua ndihma mjekésore, dhe

nuk lejoheshin té flisnin me njéri-tjetrin, duke u kércénuar me vdekje.

36. Gjithashtu, provat tregojné se z. Mustafa dhe vartésit e tij t€ BIA-s, né
kompleksin e ndalimit né Zllash rregullisht i keqtrajtuan té ndaluarit fizikisht dhe
psikologjikisht. Anétarét e BIA-s kishin njé modus operandi té tyre. Né ahuret ku
mbaheshin, viktimat goditeshin me shkelma, grushte dhe shuplaka c¢do dité.
Gjithashtu, anétarét e BIA-s i nxirrnin té ndaluarit nga ahuret njé nga njé dhe i
dérgonin — mé té shumtén e kohés — né njé dhomé qé ndodhej mbi njérin prej ahureve,
ku i merrnin né pyetje ashpérsisht dhe i rrihnin brutalisht. Té ndaluarit u rrahén,
shpesh nga disa anétaré té BIA-s njéherésh, u goditén me shkop bejsbolli, shufra
hekuri dhe shkop gome, u dogjén, u vuné nén rrymeé, u shpuan me thiké, u shkelmuan,

u goditén me grushte dhe shuplaka.

37. Ata u morén né pyetje ashpérsisht dhe u akuzuan si spiuné, bashképunétoré té
serbéve, tradhtaré, hajduté, ose génjeshtaré. Ata u urdhéruan té shprehin mbéshtetje
pér UCK-né dhe u detyruan té bértisnin: “Vdekje tradhtaréve, vdekje hajnave, dhe

lavdi Ushtrisé Clirimtare té Kosovés”, si¢ kujton njé déshmitar.

38. Keqtrajtimi u shkaktoi té ndaluarve léndime té rénda: ata u mavijosén, mbuluan
me gjak, nuk ishin né gjendje té ngriheshin né kémbé apo té flisnin, dhe nganjéheré
humbén ndjenjat. Njé i ndaluar — viktima e vrasjes sé paligjshme té pretenduar — u
keqtrajtua aq réndé sa ishte pothuajse i vdekur. Njé déshmitar tha — né ményré
domethénése gé tregonte vuajtjet e skajshme qé kishte kaluar — se mé miré ta kishin

vrare.

39. Veté z. Mustafa mori né pyetje dhe keqtrajtoi dy nga té ndaluarit, né raste té
ndryshme. Njérin prej tyre béri sikur do ta ekzekutonte. Gjithashtu até e goditi né
meényré té pérséritur né ¢do pjesé té trupit. Z. Mustafa gjithashtu urdhéroi vartésit e
tij ta rrihnin njérin prej té ndaluarve derisa humbi ndjenjat, si dhe ishte i pranishém

heré té tjera kur té ndaluarit u keqtrajtuan nga vartésit e tij té BIA-s.



40. Téndaluarit u keqtrajtuan edhe psikologjikisht nga anétarét e BIA-s. Nga ahuret
ku mbaheshin, ata shihnin e dégjonin té ndaluarit e tjeré kur rriheshin si dhe shihnin
léendimet gé kishin pésuar. Pér pasojé, ata jetonin me frikén e vazhdueshme se do t'u
vinte radha. Njé déshmitar tha: “Ke ndi zona, pér shembull, ke ndi zona té njerézve...
t'u bo si gen, si macja... prej torturés, prej dhimbjeve”. Njé tjetér shpjegoi se kéto
dégjoheshin pothuajse ¢do naté dhe nuk mund té flinin. Déshmia e njé déshmitari flet
veté lidhur me ngarkesén e jashtézakonshme psikologjike: “Ke nejt ke pritun kush po
vijen me té rreh ose me té marré me té ¢u nalt”, je ndje shumé keq edhe ke prit veg

vdekjen, por, kur po té vjen... sot, nesér, kur po té mytin”.

41. Keqtrajtimi fizik dhe psikologjik, bashké me kushtet ¢njerézore dhe poshtéruese

té ndalimit, u shkaktuan té ndaluarve léndime té pérhershme fizike dhe psikologjike.

42. Trupi Gjykues konstatoi se z. Mustafa dhe vartésit e tij t&é BIA-s géllimisht u
shkaktuan dhimbje e vuajtje té¢ médha fizike e mendore té paktén gjashté personave
té ndaluar né kompleksin e ndalimit né Zllash me synim marrjen e informatave ose
deklaratave pranuese, duke i ndéshkuar, frikésuar ose shtrénguar viktimat dhe/ose

duke i diskriminuar pér arsye politike.

43. Duke marré parasysh né térési keqtrajtimin qé vuajtén viktimat, Trupi Gjykues
rrjedhimisht konstatoi se Prokurori i Specializuar ka vértetuar jashté dyshimit té
arsyeshém se krimi i luftés i torturés né Pikén 3 u krye kundér sé paku gjashté
personave né kompleksin e ndalimit né Zllash, aférsisht midis 1 prillit 1999 dhe 19
prillit 1999.

44. Trupi Gjykues gjykoi se akuza e trajtimit mizor mbulohej térésisht nga akuza e
torturés dhe rrjedhimisht vendosi té mos e shqyrtonte mé tej. Kjo u bé pér hir té

drejtésisé pér z. Mustafa.



Meé tej do té kaloj né Pikén 4: Vrasje e paligjshme

45.  Trupi Gjykues vértetoi se mé 19 prill 1999 apo rreth késaj date, né kontekstin e
ofensivés serbe gqé po afrohej né zonén pérreth Zllashit, anétarét e BIA-s nén
autoritetin e z. Mustafa, si komandant i tyre, liruan disa nga té ndaluarit e kompleksit
té ndalimit né Zllash. Ata gjithashtu i evakuuan objektet e kétij kompleksi.
Megjithékété, dhe pavarésisht nga rrethanat e jashtézakonshme té krijuara nga
ofensiva, Trupi Gjykues konstatoi se dy té ndaluar nuk u liruan nga vartésit e z.
Mustafa né BIA. Kéta té ndaluar, jo rastésisht sipas vlerésimit té provave nga Trupi
Gjykues, ishin dy mé té keqtrajtuarit. Njéri u pa pér heré té fundit nga té€ ndaluarit e
tjeré pothuajse i vdekur, i cili nuk mund té 1évizte. M€ pas ai u gjet i vdekur. Trupi
Gjykues konstatoi se identiteti i kufomés sé viktimés u vértetua - né bazé té térésisé sé
déshmive, dokumenteve dhe fotografive - se ishte njéri prej dy té ndaluarve qé nuk u

liruan nga kompleksi i ndalimit né Zllash.

46. Duke pasur parasysh se z. Mustafa ishte komandanti i pérgjithshém dhe i vetém
i BIA-s, gé kishte kontroll té ploté mbi kompleksin e ndalimit né Zllash, Trupi Gjykues
konstaton se pérfundimi i vetém i arsyeshém éshté se z. Mustafa vendosi té lironte
disa nga té ndaluarit dhe ta mbante viktimén e vrasjes sé paligjshme né ndalim, duke
mos i dhéné ndihmé mjekésore dhe duke mos e evakuuar. Kéto vendime, té marra
nga z. Mustafa si komandant i BIA-s dhe né kontekstin e ofensivés serbe qé po afrohej
- faktikisht ishin barabar me vendim pér vrasjen e viktimeés sé vrasjes sé paligjshme,

duke gené se né até fazé atij iu mohua ¢do mundési pér té mbijetuar.

47. Trupi Gjykues konstatoi se viktima e vrasjes sé paligjshme vdiq aférsisht midis
19 prillit 1999 dhe fundit té prillit 1999. Shkaqget e vdekjes ishin: keqtrajtimi i réndé i
shkaktuar nga anétarét e BIA-s té cilét e mbajtén té ndaluar pér rreth trijavé; refuzimi
i ndihmés mjekésore nga anétaré té BIA-s; dhe disa plagé me armé zjarri g€ iu gjetén
né trup. Provat vértetuan pa asnjé dyshim se dy shkaget e para té vdekjes, konkretisht

keqtrajtimi i skajshém i viktimés sé vrasjes sé paligjshme dhe refuzimi i ndihmés



mjekésore, ishin térésisht rezultat i veprimeve dhe mosveprimeve té z. Mustafa dhe

vartésve té tij t€ BIA-s né kompleksin e ndalimit né Zllash.

48. Saitakon shkakut té treté té vdekjes, gjegjésisht plagéve me armé zjarri, ndonése
pérfundimi mé me gjasé ishte se anétarét e BIA-s gélluan me plumba viktimén e
vrasjes sé paligjshme pérpara se té largoheshin nga kompleksi i ndalimit né Zllash, ky
nuk ishte i vetmi pérfundim i arsyeshém bazuar né térésiné e provave. Ekziston né
fakt dyshim i arsyeshém nése plagét me armé zjarri qé u identifikuan né trupin e
viktimés sé vrasjes sé paligjshme mund t'u atribuohen anétaréve té BIA-s apo forcave
serbe, pér arsyet gé shpjegohen me hollési né aktgjykim. Megjithaté, Trupi Gjykues
nxori pérfundimin se ky dyshim i arsyeshém nuk pati ndikim né atribuimin e vdekjes
sé viktimés zotit Mustafa. Kjo, sepse keqtrajtimi i skajshém i viktimés sé vrasjes sé
paligjshme, sé bashku me refuzimin e ndihmés mjekésore, né kontekstin e vendimeve
té z. Mustafa si komandant i BIA-s qé viktima té mos lirohej e té mos evakuohej kur
forcat serbe iu afruan zonés, pérbénin shkaqge thelbésore té vdekjes sé viktimés,

pavarésisht nése viktima u godit nga njé apo mé shumé plumba serbé.

49. Me fjalé té tjera, Trupi Gjykues gjykoi se té shténat me armé zjarri drejtpérdrejt
ndaj viktimés, apo vénia e tij né pozitén qé té qéllohej nga forcat serbe gé po
pérparonin — duke e braktisur pa mbrojtje né njé gjendje né prag té vdekjes né
kompleksin e ndalimit né Zllash — c¢onte saktésisht né té njéjtin pérfundim. Ky
pérfundim éshté qé vdekja e viktimés mund t'u atribuohet veprimeve dhe

mosveprimeve té z. Mustafa, si komandant i BIA-s.

50. Rrjedhimisht, Trupi Gjykues konstatoi se z. Mustafa kishte synimin ta vriste

viktimén e vrasjes sé paligjshme.

51. Trupi Gjykues, rrjedhimisht konstatoi se Prokurori i Specializuar ka vértetuar
jashté dyshimit té arsyeshém se krimi i luftés i vrasjes sé paligjshme né Pikén 4 u krye
kundér njé personi né kompleksin e ndalimit né Zllash aférsisht midis 19 prillit 1999

dhe fundit té prillit 1999.



Tani do té trajtoj konfliktin e armatosur — lidhjen me konfliktin — dijeniné

52. Trupi Gjykues mé tej konstatoi se krimet e paraqgitura né Aktakuzé u kryen né
kontekstin e njé konflikti té armatosur jondérkombétar ndérmjet UCK-sé dhe forcave
serbe. Z. Mustafa ishte né dijeni té€ rrethanave gé vértetojné ekzistencén e konfliktit té
armatosur jondérkombétar. Ai ishte gjithashtu né dijeni té statusit té viktimave si
persona qé nuk merrnin pjesé aktive né veprime luftarake, duke gené se u ishte hequr

liria né kompleksin e ndalimit né Zllash nén kontrollin e tij.

Pérgjegjésia penale individuale

53. Tani do té trajtoj natyrén e pjesémarrjes sé z. Mustafa né kryerjen e krimeve té

paraqitura né Aktakuzé.

54. Trupi Gjykues konstatoi se z. Mustafa keqtrajtoi drejtpérdrejt dhe personalisht
dy té ndaluar. Né lidhje me kété, Trupi Gjykues e gjykoi té pérshtatshme qé kété sjellje
ta trajtonte né kuadér té kryerjes sé drejtpérdrejté si formé e pérgjegjésisé penale.
Arsyeja éshté se z. Mustafa synonte té pérfshihej né até sjellje, ndér té tjera edhe me

géllimet pérkatése té torturés si krim lufte.

55. Sa u takon krimeve té tjera, z. Mustafa sé bashku me vartésit e tij té BIA-s dhe
anétaré té tjeré té UCK-sé, kishin géllimin e pérbashkét gé t€ ndalonin dhe keqtrajtonin
té ndaluarit e mbajtur nga BIA né kompleksin e ndalimit né Zllash dhe té mbanin né

ndalim, keqtrajtonin dhe pérfundimisht té vrisnin viktimén e vrasjes sé paligjshme.

56. TrupiGjykues konstatoi se z. Mustafa dha njé numér kontributesh té genésishme
né realizimin e géllimit té pérbashkét, si komandant i BIA-s né kompleksin e ndalimit
né Zllash: (i) ai personalisht torturoi dy té ndaluar, duke u dhéné késhtu shembull ose
nxitje vartésve té tij né BIA qé té kryenin veprime té ngjashme kundér té ndaluarve né

kompleksin e ndalimit né Zllash; (ii) urdhéroi vartésit e tij té BIA-s gé t'i torturonin



disa té ndaluar dhe t'i kthenin né ahuret ku mbaheshin; (iii) ai u refuzoi ndihmé
mjekésore té ndaluarve, pavarésisht nga keqtrajtimi dhe léndimet e tyre; (iv) nuk i
liroi té ndaluarit, duke lejuar késhtu qé vartésit e tij té BIA-s t'i keqtrajtonin deri sa
ndodhi njé ndryshim i jashtézakonshém né rrethana, konkretisht ofensiva serbe; dhe
(v) asnjéheré nuk e liroi apo evakuoi viktimén e vrasjes sé paligjshme, i cili vazhdoi té
ishte né ndalim kur z. Mustafa dhe vartésit e tij té BIA-s u larguan nga kompleksi i

ndalimit né Zllash pér shkak té afrimit té ofensivés serbe.

57. Bazuar né sa mé lart, Trupi Gjykues konstaton se z. Mustafa ka pérgjegjési
penale si kryes i drejtpérdrejté i krimit té luftés té torturés né Pikén 3, vetém pér

incidentet kundér dy té ndaluarve né té cilat z. Mustafa mori pjesé personalisht.

58. Trupi Gjykues gjithashtu konstaton se Z.Mustafa ka pérgjegjési penale,
pérmes kontributit té tij té qenésishém né njé ndérmarrje kriminale té pérbashkét,
pér krimin e luftés té ndalimit arbitrar (Pika 1) dhe torturés (Pika 3) kundér mé sé
paku gjashté té ndaluarve, si edhe pér krimin e luftés té vrasjes sé paligjshme

(Pika 4) kundér njé té ndaluari.

Dénimi

59. Para shqiptimit t€ vendimit dhe t€ dénimit, do té béj njé pérmbledhje té shkurtér
té géllimeve té dénimit dhe té faktoréve té shqyrtuar nga Trupi Gjykues né

pércaktimin e dénimit té pérshtatshém pér veprat penale pér té cilat z. Mustafa éshté

penalisht pérgjegjés.

60. Pérpara se ta béjé kété, Trupi Gjykues déshiron té informojé se mé pas do té
léshojé njé urdhér pér zhdémtim, né bazé té neneve 22(8) dhe 44(6) té Ligjit dhe ruan

juridiksionin e nevojshém né lidhje me kété.

61. Trupi Gjykues rikujton se ndéshkimi dhe parandalimi jané ndér géllimet

kryesore té dénimit té individéve té shpallur fajtor pér vepra penale.

62. Gjithashtu, Trupi Gjykues déshiron té theksojé réndésiné e nxjerrjes para

drejtésisé té kryesve té krimeve té rénda qé jané shgetésim pér bashkésiné



ndérkombétare né térési, pér t'i dhéné fund mosndéshkimit — edhe dekada pas
ngjarjeve né fjalé dhe pavarésisht nga ekzistenca prej kohésh e atmosferés

mbizotéruese té frikésimit té déshmitaréve né Kosoveé.

63. Njé géllim tjetér i réndésishém i dénimit éshté njohja e démit dhe vuajtjeve qé u

jané shkaktuar viktimave dhe shogérisé.

64. Sé fundi, Trupi Gjykues thekson se krimet né kété ¢éshtje u kryen vetém kundér
shqiptaréve kosovaré. Trupi Gjykues éshté gjithashtu i mendimit se zbulimi i sé
vértetés si rezultat i kétij aktgjykimi mund té kontribuojé mé tej né pajtimin ndérmjet

grupeve té prekura né Kosové, pér té kontribuar né rivendosjen dhe ruajtjen e pages.

65. Trupi Gjykues shqyrtoi peshén e krimeve dhe té pasojave té tyre, kontributin
personal té z. Mustafa né ato krime, rrethanat personale té personit té shpallur fajtor
dhe rrethanat lehtésuese dhe rénduese, si faktoré té réndésishém pér pércaktimin e

dénimit té pérshtatshém.

66. Sai takon peshés sé krimeve, Trupi Gjykues gjykoi se ndalimi arbitrar éshté i
réndé, sepse i bén viktimat té cenueshme ndaj shkeljeve té tjera té té drejtave té njeriut;
tortura pérfagéson cenim té dinjitetit, sigurisé, dhe mirégenies mendore dhe fizike té

njeriut; dhe vrasja e paligjshme éshté vetiu njé nga krimet mé té rénda.

67. Né kété céshtje, té paktén gjashté té ndaluarve iu hoq liria né kompleksin e
ndalimit né Zllash né kushte ¢njerézore dhe poshtéruese, pa asnjé garanci bazé, dhe
ata rregullisht u keqtrajtuan psikologjikisht dhe fizikisht. Pér mé tepér, njé i ndaluar
vdiq si rezultat i keqtrajtimit té réndé€ nga anétaré té BIA-s té cilét e mbajtén né ndalim
pér pothuaj tri javé, i refuzimit té ndihmeés mjekésore nga anétaré té BIA-s, dhe plagé
nga armeé zjarri té gjetura né trup, né lidhje me té cilat Trupi Gjykues konstatoi se
ekziston dyshim i arsyeshém nése mund t'u atribuohen anétaréve té BIA-s ose té
forcave serbe. Ne lidhje me kété, Trupi Gjykues nuk e merr parasysh shkakun e fundit

té vdekjes né pércaktimin e dénimit.



68. Sa u takon pasojave té krimeve, Trupi Gjykues mbajti parasysh se viktimat né
kété ¢éshtje gjygésore vuajtén nga léndime afatgjata, si fizike ashtu edhe mendore.
Gjithashtu, ata pérjetuan pasoja negative né marrédhéniet personale dhe jetén
familjare. Mé€ tej, disa e patén dhe e kané té véshtiré té fitojné jetesén. Trupi Gjykues
gjithashtu mori parasysh ndikimin e vrasjes sé paligjshme jo vetém tek viktima e
drejtpérdrejté dhe ata qé€ ishin déshmitaré té keqtrajtimit té tij, por edhe tek anétarét e

familjes sé viktimés qé ai ka 1éné pas.

69. Trupi Gjykues gjithashtu mori parasysh dy rrethana rénduese, konkretisht se, si¢
u pérshkrua mé lart, tortura u krye me egérsi té vecanté dhe viktimat ishin vecanérisht
té cenueshme apo té pambrojtura, duke pasur parasysh statusin, izolimin, dhe né disa

raste, moshén e re té tyre (njéri prej tyre, pér shembull, ishte 18 vjeg).

70. Pér kéto arsye, Trupi Gjykues vlerésoi se pesha e krimeve té shqyrtuara ishte e

réndé.

71. Sa i pérket kontributit personal té z. Mustafa né kéto krime, Trupi Gjykues
mbajti parasysh pozitén eprore dhe rolin gendror té z. Mustafa né njé sistem
ndalimesh té paligjshme dhe torturash né kompleksin e ndalimit né Zllash, sé bashku
me miratimin dhe mbéshtetjen né vijimési prej tij té té njéjtave veprime né periudhén

midis ose rreth 1 prillit 1999 dhe 19 prillit 1999.

72. Trupi Gjykues gjithashtu mbajti parasysh se z. Mustafa personalisht dhe

géllimisht i torturoi dy prej té ndaluarve.

73. Meé tej, Trupi Gjykues gjykoi se z. Mustafa kishte synimin e trajtimit vdekjeprurés
gé iu bé viktimés sé vrasjes sé paligjshme dhe gé ai keqtrajtim té vazhdonte pér rreth
19 dité ndérkohé qé i refuzoi ndihmé mjekésore, garanci bazé, apo lirimin, qé ishin né
kompetencé té tij si komandant i BIA-s. Pérfundimisht, z Mustafa, né cilésiné e tij si
komandant i BIA-s, vendosi té mos e lironte viktimén e vrasjes sé paligjshme — cka

faktikisht ishte barabar me vendim pér vrasjen e tij.



74. Rrjedhimisht, Trupi Gjykues i vlerésoi shkallén e kontributit personal té z.

Mustafa né krimet e shqyrtuara, si dhe synimin e tij, si shumé té lartée.

75. Sé fundi, Trupi Gjykues nuk u dha peshé té konsiderueshme rrethanave
personale té z. Mustafa, duke pasur parasysh llojin dhe peshén e krimeve té
vértetuara dhe kontributin e tij né to.

Tani do té shqiptoj vendimin

Z. Salih Mustafa, ju lutem ngrihuni né kémbé.

[i akuzuari ngrihet né kémbé]

Né emér té popullit té Kosovés, pér arsyet e shtjelluara né Aktgjykim dhe té
pérmbledhura mé lart dhe, duke marré parasysh té gjitha provat dhe argumentet e
paléve dhe mbrojtéses sé viktimave, Trupi Gjykues, né bazé té neneve 43 dhe 44 té
Ligjit dhe rregullave 158, 159, 163 dhe 165 té Rregullores, ju shpall ju, z. Mustafa,
FAJTOR pér:

a) Pikén 3, torturé si krim lufte, sipas neneve 14(1)(c)(i) dhe 16(1)(a) té Ligjit (kryerje
e drejtpérdrejté);

b) Pikén 1, ndalim arbitrar si krim lufte, sipas neneve 14(1)(c) dhe 16(1)(a) té Ligjit

(si pjesé e ndérmarrjes kriminale té pérbashkét né formén bazé té saj);

c)  Pér Pikén 3, torturé si krim lufte, sipas neneve 14(1)(c)(i) dhel6(1)(a) té Ligjit (si

pjesé e ndérmarrjes kriminale té pérbashkét né formén bazé té saj);

d) Pikén 4, vrasje e paligjshme si krim lufte, né bazé té nenit 14(1)(c)(i) té Ligjit (si

pjesé e ndérmarrjes kriminale té pérbashkét né formén bazé té saj).

Trupi Gjykues ju shpall TE PAFAJSHEM pér krimin e luftés té trajtimit mizor né
Pikén 2.

Tani do té shqiptoj dénimin

Z. Mustafa, duke gené se jeni shpallur fajtor pér mé shumé se njé vepér penale, Trupi

Gjykues ka pércaktuar nga njé dénim mé vete pér secilén vepér penale, pér té cilén



éshté dhéné vendim fajésie né bazé té rregullés 163(4) té Rregullores. Sé pari do té jap
kéto dénime mé vete, e mé pas do té shqiptoj dénimin e njésuar pér sjelljen tuaj

kriminale né térési.

Trupi Gjykues ka pércaktuar:

(i) dénim me 10 (dhjeté) vjet burgim pér krimin e luftés sé ndalimit arbitrar (Pika
1);

(ii) dénim me 22 (njézet e dy) vjet burgim pér krimin e luftés té torturés (Pika 3); dhe
(iii) dénim me 25 (njézet e pes€) vjet burgim pér krimin e luftés té vrasjes sé
paligjshme (Pika 4).

Trupi Gjykues ju dénon me dénim té njésuar me 26 (njézet e gjashté) vjet burgim, né

té cilin llogaritet koha e kaluar né paraburgim.

Z. Mustafa, mund té uleni.

Zyra Administrative tani do té shpérndajé Aktgjykimin né formé elektronike. Njé
kopje e legalizuar e versionit né gjuhén angleze do t'i jepet z. Mustafa sa mé shpejt sot.

Versioni né gjuhén shqipe do t'i jepet z. Mustafa pasi té jeté gati.
Trupi Gjykues do té nxjerré njé version té redaktuar publik té Aktgjykimit mé pas.

Trupi Gjykues rikujton se ruan juridiksion né kété ¢éshtje né lidhje me léshimin mé
pas té Urdhrit pér Zhdémtim ku do té specifikohet kompensimi i pérshtatshém pér

viktimat ose né lidhje me ta, né pajtim me nenet 22(8) dhe 44(6) té Ligjit.
Para mbylljes sé€ seancés, Trupi Gjykues do té shqiptojé edhe njé urdhér gojor.

Trupi Gjykues gjykon se kufizimet né fuqi té kontakteve dhe komunikimeve té z.
Mustafa nuk jané mé as té nevojshme, as proporcionale né kété fazé té procesit.
Rrjedhimisht, Trupi Gjykues vendos t'i shfuqizojé proprio motu kéto masa, vendim qé

hyn né fuqi té mérkurén, 21 dhjetor 2022, né mesdité.



Trupi Gjykues do té nxjerré arsyet e veta me shkrim javén e ardhshme né bazé té

rregullés 75(2) té Rregullores.

Seanca mbyllet.



